
Shri Hanumanmahamantra Stotram

શ્રીહનુમન્મહામન્ત્રસ્તોત્રમ્

શ‍ૃણુ લક્ષ્મિ મહામન્ત્રં કથયામિ હનૂમતઃ ।
“ૐ નમો હનુમતે દુઃખભઞ્જનાય સુખં કુરુ ફટ્ સ્વાહા”॥ ૫૫॥
દશસાહસ્રવારં વૈ વિંશત્યક્ષરપાઠનમ્   ।
એકમાસં જપેન્નિત્યં સર્વદુઃખપ્રણાશનમ્॥ ૫૬॥
ઓમસ્ય શ્રીહનુમન્મહામન્ત્રસ્ય શ્રીકૃષ્ણનારાયાણઃ ઋષિઃ,
શ્રીહિમાચલહનુમાન્ દેવતા, મમ સમસ્તેષ્ટપ્રાપ્ત્યર્થં,
સમસ્તાઽનિષ્ટનાશાર્થં શ્રીકૃષ્ણનારાયણપ્રસન્નાર્થં
શ્રીહિમાચલહનુમત્સ્તોત્રમન્ત્રજપમહં કરિષ્યે॥ ૫૭॥
“ૐ નમો ભગવતે મહાબલવતે
સર્વાધિકવીર્યવતે મહાહનુમતે વજ્રદેહાય
કુમારબ્રહ્મચારિણે યક્ષરાક્ષસભૂતપ્રેતપિશાચકૂષ્માણ્ડ-
વિનાયકવેતાલડાકિનીશાકિનીકાકિનીયોગિનીવેતાલિ-
નીકૃત્યાગ્રહગણબન્ધનાય રોગાદિબન્ધનાય એહિ એહિ
આગચ્છઆગચ્છઆવેશયઆવેશય પ્રવેશય પ્રવેશય
સ્ફુર સ્ફુર સર્વમુખબન્ધન શત્રું મે વશમાનય
ક્લીં  ક્લીં  ક્લીં  હ્રીં   શ્રીં  શ્રીં  શ્રીં  ક્લીં  હ્રીં   મર્દય મર્દય મારય મારય
ચૂર્ણય ચૂર્ણય ૐ હ્રાં  હ્રીં   હ્રૂં  હ્રૈં  હ્રૌં  હ્રઃ  ફટ્ સ્વાહા॥ ૫૮॥
“ૐ હ્રાં  હ્રીં   ૐ નમો ભગવતે બ્રહ્મહનુમતે રુદ્રમરુદ-
ઞ્જનિજાતાય સર્વદુઃખનિવારણાય સર્વવિધજ્વરાન્
છિન્ધિ છિન્ધિ સર્વકષ્ટાન્યુચ્ચાટય ઉચ્ચાટય ।
ૐ હ્રાં  શ્રીં  ૐ નમો ભગવતે શ્રીહિમાચલમહાહનુમતે
દુઃખહાલક્ષ્મીપૂજિતાય ૐ હ્રાં  હ્રીં   હ્રું  હ્રૈં  હ્રોં  હ્રઃ  આં
હાં હાં હાં હાં જૌં સૌં એહિ એહિ એહિ ૐ હં ૐ હં
ૐ હં ૐ નમો બલવતે ગદાવતે સર્વવિષં હર હર

વ્યોમવનં ભેદય ભેદય છેદય છેદય મારય મારય
શોષય શોષય મોહય મોહય જ્વાલય જ્વાલય
પ્રહારય પ્રહારય સર્વાં માયાં ભેદય ભેદય ।
ૐ હ્રાં  હ્રીં   ૐ નમો ભગવતે મહાલાઙ્ગૂલવતે
સર્વબલાનિ ક્ષોભય ક્ષોભય સકલબન્ધમોક્ષણં કુરુ કુરુ
સર્વશૂલાન્ નિર્મૂલય નિર્મૂલય સર્વપાશાન્ શિથીલય શિથીલય
દુષ્ટાવિદ્યાશ્છેદય છેદય નિજવિદ્યાઃ પ્રકટય પ્રકટય
સર્વારિષ્ટાનિ નાશય નાશય અસાધ્યં સાધય સાધય ।
અત્ર મૂર્તૌ વાસં વિધેહિ વિધેહિ ચમત્કારં પ્રદર્શય પ્રદર્શય
અદ્રિવીર તનુમન્ હનુમન્ મમ સર્વશત્રૂન્ ભસ્મ કુરુ કુરુ
હન હન હું  ફટ્ સ્વાહા”॥ ૫૯॥
અષ્ટોત્તરશતવારં જપેત્ સઞ્જુહુયાત્તતઃ ।
પૂજયેચ્છ્રીહનુમન્તં  પરિહારં તતશ્ચરેત્॥ ૬૦॥
તૃતીયદિવસે પ્રાતઃ પૂજયિત્વા સુરાઁસ્તથા ।
હવનં કારયિત્વા ચોત્થાપ્ય કીશં પ્રપૂજયેત્॥ ૬૧॥
વિમાને તં પ્રસંસ્થાપ્ય મન્દિરાગ્રે સમાનયેત્ ।
પ્રદક્ષિણં વિધાયૈવ પ્રાઙ્મુખે વોત્તરાનને॥ ૬૨॥
મન્દિરાગ્રે નિધાયૈવ પૂજયેદ્બલિમર્પયેત્ ।
અઙ્ગન્યાસાન્  પ્રકુર્યાચ્ચ તથા તત્ત્વાનિ સન્ન્યસેત્॥ ૬૩॥
નેત્રાઞ્જનં પ્રકુર્યાચ્ચ વસ્ત્રભૂષાદિ ચાર્પયેત્ ।
પ્રાણપ્રતિષ્ઠાં કુર્યાચ્ચ બીજવર્ણનિનાદિતામ્॥ ૬૪॥
ૐ કં ખં ગં ઘં ઙં આં પૃથિવ્યપ્તેજોવાય્વાકાશાત્મને
ૐ હૃદયાય નમઃ ।
ૐ ચં છં જં ઝં અં ઇં
શબ્દસ્પર્શરૂપરસગન્ધાત્મને ઈં શિરસિ સ્વાહા ।
ૐ ટં ઠં ડં ઢં ણં ઉં શ્રોત્રત્વક્
ચક્ષૂરસનાઘ્રાણાત્મને ઊં શિખાયૈ વષટ્ ।
ૐ તં થં દં ધં નં એં વાક્પાણિપાદપાયૂપસ્થાત્મને
ઐં કવચાય હુમ્ ।
ૐ પં ફં બં ભં મં ૐ વચનાદાન-

વિહરણોત્સર્ગાનન્દાત્મને ઔં નેત્રત્રયાય વૌષટ્ ।
ૐ યં રં લં વં શં સં હં લં ક્ષં તં અં મનોબુદ્ધ્યહઙ્કાર-
ચિત્તાત્મને અઃ અસ્ત્રાય ફટ્ ॥ ૬૫॥
અથ દેવં સ્પૃષ્ટ્વા-’ૐઆં હ્રીં   ક્રૌં યં રં લં વં શં
ષં સં હં સઃ દેવસ્ય પ્રાણ ઇહ પ્રાણાઃ ।
ૐઆં હ્રીં   ક્રૌં યં રં લં વં શં ષં સં હં સઃ દેવસ્ય જીવ ઇહ સ્થિતઃ ।
ૐઆં હ્રીં   ક્રૌં યં રં લં વં શં ષં સં હં સઃ દેવસ્ય સર્વેન્દ્રિયાણીહ ।
ૐઆં હ્રીં   ક્રૌં યં રં લં વં શં ષં સં હં સઃ દેવસ્ય
વાઙ્મનશ્ચક્ષુશ્રોત્રઘ્રાણપ્રાણાઃ ઇહ તિષ્ઠન્તુ સ્વાહા॥ ૬૬॥
અર્ચાહૃદિ અઙ્ગુષ્ઠં  દત્વા જપેત્ -
અસ્યૈ પ્રાણાઃ પ્રતિષ્ઠન્તુ અસ્યૈ પ્રાણાશ્ચરન્તુ ચ ।
અસ્યૈ દેવત્વમર્ચાયૈ મામહેતિ ચ કશ્ચન॥ ૬૭॥
પ્રણવેન સન્નિરુધ્ય ધ્યાત્વા સજીવમેવ તમ્ ।
હનુમન્મન્ત્રમેવાઽસ્યાઃ કર્ણે જપેન્નમેત્તતઃ॥ ૬૮॥
સ્થાપયેન્મન્દિરે સિંહાસને   સમ્પ્રાર્થયેત્તથા ।
સર્વાનિષ્ટાનિ દેવ ત્વત્સ્થાપનેન લયં પરમ્॥ ૬૯॥
યાન્તુ સર્વાન્ કુરુ કીશ સુખિનઃ સર્વતોમુખાન્ ।
ધૂપં દીપં ચ નૈવેદ્યં દદ્યાત્તામ્બૂલકં જલમ્॥ ૭૦॥
નીરાજનં પ્રકુર્યાચ્ચ પુષ્પાઞ્જલિં  દિશેત્તતઃ ।
કાર્પાસવર્તીઃ પ્રાજ્વાલ્ય નીરાજનમિદં વદેત્॥ ૭૧॥
અત્ર નીરાજનમ્-
જય કપે બલવઁસ્ત્વં જય કપે બલવઁસ્ત્વમ્ ।
સુરનરમુનિજનવન્દિતપત્કજ હનુમઁસ્ત્વમ્॥ ૭૨॥
પ્રૌઢપ્રતાપ પવનસુત ત્રિભુવનજયકારિન્ ।
અસુરરિપુમદગઞ્જન ભયસઙ્કટહારિન્ ।
જય૦॥ ૭૩॥
ભૂતપિશાચવિકટગ્રહપીડા તે જપનાત્ ।
હનુમદ્ગર્જિતશ્રવણાન્નશ્યતિ   થરકમ્પાત્ ।
જય૦॥ ૭૪॥

hanumanmahAmantrastotram.pdf 3



શ્રીહનુમન્મહામન્ત્રસ્તોત્રમ્

રઘુવરસહાયોલ્લઙ્ઘ્ય  સાગરમતિદીર્ઘમ્ ।
સીતાશોધનમાપ્ત્વા લઙ્કાં પ્રાજ્વાલયત્ ।
જય૦॥ ૭૫॥
રામચરણરતિદાયક શરણાગતત્રાતઃ ।
પૂર્ણાનન્દિત હનુમન્ વાઞ્ચ્છિતફલદાતઃ ।
જયઃ॥ ૭૬॥
પૂર્ણાહુતિં   દિશેત્ પરિહારં ચ કારયેત્તથા ।
વિપ્રાન્ સાધૂન્ સતીર્ભક્તાન્ ભોજયેદ્દક્ષિણાં દિશેત્॥ ૭૭॥
નિત્યં સમ્પૂજયેદ્દેવં સ નાશયેદનિષ્ટકમ્ ।
ધ્વજાદિદર્શનં કુર્યાત્પઠેન્મન્ત્રં નિરન્તરમ્॥ ૭૮॥
સિન્દૂરતૈલાર્કપુષ્પમાલા ધ્યાત્વાઽર્પયેત્ સદા ।
ભુક્તિર્મુક્તિર્ભવેચ્ચાપિ લક્ષ્મિ મનુષ્યતાં વ્રજેત્॥ ૭૯॥
ઇતિ શ્રીલક્ષ્મીનારાયણીયસંહિતાયાઃ દ્વાપરયુગસન્તાનાત્મકસ્ય તૃતીયખણ્ડે
૧૫૦-અધ્યાયાન્તર્ગતં શ્રીહનુમન્મહામન્ત્રસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૩। અધ્યાય ૧૫૦/૫૫-૭૯॥

